
1. Аусура алҵшәа хадақәа 

Аԥсны Аҳәынҭқарра Аконтрольтә палата (анаҩс Аконтрольтә палата ҳәа 

хьӡыс измоу) – аҳәынҭқарратә биуџьети аҳәынҭқарратә биуџьетнҭыҵтәи 

афондқәа рбиуџьетқәеи рхашәалеи рхарџьқәеи рыхәҭаҷқәа ианаамҭоу 

рынагӡара гәазҭо, аҳәынҭқарратә финанстә контроль аганахь ала 

иааиԥмырҟьаӡакәа аус зуа иреиҳаӡоу усбарҭоуп. Уи аусура азакәанреи, 

аобиективреи, ахьыԥшымреи, аргамареи рпринципқәа рыла ишьақәгылоуп. 

Аконтрольтә палата аусура иаҵанакуеит аҳәынҭқарратә мчреи анапхгареи 

русбарҭақәа зегьы, аҭыԥантәи анапхгаратә усбарҭақәа, аҳәынҭқарратә 

буџьетнҭыҵтәи афондқәа, иара убас аиурист хаҿқәеи, афилиалқәеи, Аԥсны 

Аҳәынҭқарраҿы иҟоу ахаҭарнакрақәеи, хаҭалатәи анаплакыҩцәеи, урҭ 

аҳәынҭқарратә биуџьет аҟынтә аԥаратә хархәагақәа роуазар, рхы иадырхәозар, 

аҳәынҭқарратә биуџьет ахархәагақәа рыла даҽа операциақәак мҩаԥыргозар, 

мамзаргьы аҳәынҭқарратә мазара рхы иадырхәозар, уи анапхгара арҭозар, 

мамзаргьы ашәахтә, аҳазалхратә, егьырҭ азинҷыдақәеи аԥыжәарақәеи 

рымазар, Аԥсны Аҳәынҭқарра азакәанԥҵара иаҳәо инақәыршәаны. 

Аԥсны Аҳәынҭқарра Аконтрольтә палата акомпетенциа шьақәыргылоуп 

2010 шықәса, абҵара 5 рзы ирыдыркылаз «Аԥсны Аҳәынҭқарра Аконтрольтә 

палатазы» Аԥсны Аҳәынҭқарра Азакәан № 2749-с-IV (2015 шықәса февраль 27 

рзы аиҭакрақәа алагаланы), 2014 шықәса, маи 14 рзы ирыдыркылаз «Аԥсны 

Аҳәынҭқарраҿы абиуџьеттә еиҿкаареи абиуџьеттә процесси рышьаҭақәа рзы» 

захьӡу Аԥсны Аҳәынҭқарратә Азакәан (№ 3513 – с – V), егьырҭ Аԥсны 

Аҳәынҭқарра анормативтә-зинтә актқәа, иара убас Аԥсны Аҳәынҭқарра 



Аконтрольтә палата Аколлегиа ақәҵарала ишьақәырӷәӷәоу, 2013 шықәса, 

ноиабр 27 рзы аилатәара аԥкаанҵа № 1 ала еиқәыршәоу Арегламенти рыла. 

Аԥсны Аҳәынҭқарра азакәанԥҵара ишьақәнаргылаз аԥҟарақәа 

инарықәыршәаны, Аконтрольтә палата аиҿкааратәи афункционалтәи 

ахьыԥшымра амоуп, аӡәгьы ихьыԥшымкәа ахала ахатә аусура мҩаԥнагоит. 

Аԥсны Аҳәынҭқарра Аконтрольтә палата аусура иазку абри Аҳасабырба, 

(анаҩс - Аҳасабырба) 2010 шықәса, ноиабр 5 рзы ирыдыркылаз «Аԥсны 

Аҳәынҭқарра Аконтрольтә палатазы» Аԥсны Аҳәынҭқарра Азакәан № 2749-в-

IV 34-тәи ахәҭаҷ инақәыршәаны Аԥсны Жәлар Реизара-Апарламент ахь 

инагахоит. 

Аҳасабырба аҿы иарбоуп Аконтрольтә палата имҩаԥнагаз аконтрольтәи, 

аексперт-аналитикатәи усмҩаԥгатәқәа рылҵшәақәа рҟазшьарбага, иаарԥшыз 

аилагарақәа раԥыхреи раԥырҟәҟәаареи ирызку ихадароу алкаақәеи, 

ажәалагалақәеи, абжьгарақәеи. 

Аконтрольтә палата аусура азынархоуп Аԥсны Аҳәынҭқарра Жәлар Реизара 

- Апарламент адепутатцәеи Аԥсны Аҳәынҭқарра Ахадеи абиуџьеттә 

ҭагылазаашьеи афинансттә дисциплинеи рзы аобиективтә информациа 

рыҭара, афинанстә контроль иадҳәалоу зегь реиҳа ихадоу аусқәа рыӡбара, 

насгьы иҟалар зылшо аилагарақәеи ашәарҭарақәеи раԥырҟәҟәаара. 

Аҳасабырбатә аамҭа иалагӡаны, Аконтрольтә палата Аколлегиа 

аилатәарақәа рҿы аконтрольтәи, аексперт-аналитикатәи усмҩаԥгатәқәа зегьы 

рылҵшәақәа ирыхәаԥшит. Иааизакны 2024 шықәсазы Аконтрольтә палата 

Аколлегиа аилатәарақәа 11 мҩаԥысит. Аконтрольтә палата ианаамҭоу 



аконтрольтә усмҩаԥгатәқәа рылҵшәақәа аҳәынҭқарратә мчреи анапхгареи 

русбарҭақәеи, анаплакқәеи, аусҳәарҭақәеи, аиҿкаарақәеи рнапхгаҩцәа рҟынӡа 

инанагоит. 

2024 шықәсазы Аконтрольтә палата аусура арбага хадақәа атаблицаҿ 

иаарԥшуп: 

Арбага ахьӡ Арбага аҵакы 

Аконтрольтә палата Аколлегиа аилатәарақәа мҩаԥгоуп 11 

Аконтрольтә усмҩаԥгатәқәа рылҵшәақәа рзы Аԥсны 

Аҳәынҭқарра Жәлар Реизара-Апарламент ахь идәықәҵаз 

аматериалқәа рхыԥхьаӡара 

15 

Аконтрольтә палата аҟынтәи ажәалагалақәа нашьҭын 40/21 

Аконтрольтә палатахь идәықәҵоу азԥхьанҵақәа 40 

Аконтрольтә усмҩаԥгатәқәа рылҵшәақәа рзы ардырратә 

шәҟәқәа нашьҭын: 

Аԥсны Аҳәынҭқарра Ахада иахь 

Аԥсны Аҳәынҭқарра Аԥыза-министр иахь 

 

 

5 

4 

2024 шықәсазы Аԥсны Аҳәынҭқарра Апрокуратура Хада 

ашҟа идәықәҵаз аконтрольтә усмҩаԥгатәқәа рматериалқәа 

рхыԥхьаӡара 

10 

Аԥсны Аҳәынҭқарра Жәлар Реизар-Апарламент ахь 

идәықәҵаз, заанаҵтәии аоперативтәии гәаҭарақәа рҳәаақәа 

ирҭагӡаны, алкаақәа рхыԥхьаӡара 

40 

Абиуџьеттә мчылатәи арҟаҵаратә усмҩаԥгатәқәа рхархәара 

иазку ардыррақәа рхыԥхьаӡара, Аԥсны Аҳәынҭқарра 

афинанстә усбарҭақәа рахь идәықәҵаз 

1 

 

2. Аконтрольтә ревизиатә усура 

Аконтрольтә палата аусура хадақәа иреиуан аконтрольтә уснагӡатәқәа 

рымҩаԥгара, уи иалагӡаны Аԥсны Аҳәынҭқарра абиуџьеттә система 

абиуџьетқәа рҟынтәи аԥаратә хархәагақәа рныхра азакәан иахьынӡақәшәо, 

алҵшәа ахьынӡамоу, аԥҟарақәа иахьынӡарықәныҟәо агәаҭарақәа мҩаԥган. 



Аԥсны Аҳәынҭқарра иатәу амазара анапхгара аҭареи ахархәареи рзы 

ишьақәыргылоу аԥҟара рықәныҟәара аконтроль азуын. 

Аконтрольтә-ревизиатә усура 2024 шықәсазы аусуратә план инақәыршәаны 

имҩаԥган. 

Аҳасабырбатә аамҭахҵәаха иалагӡаны, Аконтрольтә палата аусура зызкыз 

абиуџьеттә хархәагақәа рхархәараан аилагарақәеи агхақәеи раарԥшра, иара 

убасгьы азакәанԥҵаратәи анагӡаратәи мчрақәа рбиуџьеттә хархәагақәа 

еффективла рхархәара аизырҳараҿы апрактикатә цхыраара рыҭара акәын. 

Иҟаҵоу аилагарақәа рструктура иаанарԥшуеит абиуџьеттә хархәагақәа 

рныхреи, аҳасабырбара аҟаҵареи, аиқәшаҳаҭратә ԥҟарақәа рынагӡара иахәҭоу 

ахылаԥшра аҟамзаареи, инагӡоу аусурақәа рмҽхаки рхарџьи мыцхәы 

аҳаракреи, иара убас аҳәынҭқарратә мазара ахархәареи ишрыдҳәалоу. 

Аҳасабырбатә аамҭа иалагӡаны аконтрольтә уснагӡатәқәа 5 мҩаԥган, урҭ 

рхыԥхьаӡараҿы: 2 – 2024 шықәсазы аусуратә план инақәыршәаны, 2023 

шықәса инаркны имҩаԥысуаз ауснагӡатәқәа - 3 (хԥеи), иазԥхьагәаҭамыз 

хыркәшахеит. Уи анаҩсангьы, аконтрольтә усмҩаԥгатәқәа 9 ихацыркыз, урҭ 

2023-2024 шықәсқәа рзы 2025 шықәсахьы ииасит. Иарбоу аусмҩаԥгатәқәа 

рҳәаақәа ирҭагӡаны, аконтрольтә обиектқәа 26 рыхәаԥшра мҩаԥган. 

Иааизакны, 2024 ашықәсазы инагӡаз аконтрольтә усмҩаԥгатәқәа рҳәаақәа 

ирҭагӡаны, иаарԥшыз аилагарақәа зегьы ааидкыланы 754 368,3 нызқь мааҭ 

рҟынӡа артәоит, урҭ рахь иаҵанакуеит: 

– абиуџьеттә закәанԥҵара аилагара – 47 647,0 нызқь мааҭ; 

– ашәахтәқәеи аизгақәеи рзы азакәанԥҵара аилагара – 16.410,7 нызқь мааҭ; 



– аҳасабеилыргаратә закәанԥҵара аилагара – 284 833,7 нызқь мааҭ; 

– аҳәынҭқарратә мазара анапхгараҿы аилагарақәа – 54 437,5 нызқь мааҭ; 

– абиуџьеттәи абиуџьетнҭыҵтәи аԥаратә хархәагақәа ихықәкылатәым 

рхархәара – 7698,0 нызқь мааҭ; 

– абиуџьеттәи абиуџьетнҭыҵтәи аԥаратә хархәагақәа лҵшәада рхархәара – 

191700,3 нызқь мааҭ; 

– егьырҭ аилагарақәа – 151641,1 нызқь мааҭ. 

Аконтрольтә уснагӡатәқәа рахь иаҵанакуеит иара убасгьы: 

Аԥсны Аҳәынҭқарра «Очамчыра араион абиуџьет анагӡара агәаҭара». 

Аконтрольтә усура аобиектқәа:         

1.Очамчыра араион Ахадара. 

2. Очамчыра араион Ахадара афинанстә ҟәша. 

3. Очамчыратәи араионтә хәышәтәырҭа хада. 

4. Очамчыра араион Ахадара аҵара аҟәша.       

5. Очамчыра араион Ахадара ахатәтәреи  аҭыԥантәи амазара анапхгареи 

рыҟәша. 

6. Очамчыра араион Ахадара акультура аҟәша. 

7. Ҵәыџьба Р.А. ихьӡ зху Акультуратә хан. 

8. Очамчыра араион Ахадара аҿари аспорти рыҟәша. 

9. Очамчыра араион Ахадара Ахәыҷтәи-қәыԥштә спорттә школ. 

10. Очамчыра араион атуризми, жәларбжьаратәи аимадарақәеи, амассатә 

информациа ахархәагақәеи рыҟәша. 



11. Очамчыра араион Ахадара аусбарҭа «Абокси аиқәԥареи рышколи» 

аспорттә комплекси «Жемчужина». 

12. Амуниципалтә унитартә наплакы (АУН) «Ақалакьтә ргылара» Горстрои. 

13. АУН (МУП) «Ицқьоу ақалақь».                                                                                                 

 Агәаҭара иахысуа аусура аамҭа: 2021-2022 шықәсқәа. 

Аконтрольтә уснагӡатә аҳәаақәа ирҭагӡаны, иааирԥшыз аилагарақәа зегь 

наӡоит иааизакны 97239,6 нызқь мааҭ рҟынӡа 

- абиуџьеттә закәанԥҵара аилагара – 26 481, 4 нызқь мааҭ; 

- аҳасабеилыргаратә закәанԥҵара аилагара – 3010,5 нызқь мааҭ; 

- аҳәынҭқарратә хатәра ахархәареи напхгараҭареи раан аилагарақәа – 47503,6 

нызқь мааҭ; 

- ибиуџьеттәуи ибиуџьеттәыми ахархәагақәа ихықәкылатәым рныхра – 7563,5 

нызқь мааҭ; 

- егьырҭ аилагарақәа – 12680,6 нызқь мааҭ.                                                                   

• «Аԥсны Аҳәынҭқарра Аҭҵаарадыррақәа Ракадемиа аныҟәгаразы 

иазоужьу абиуџьеттәи абиуџьетнҭыҵтәи аԥаратә хархәагақәа 

хықәкылатәии еффективлатәии рхархәара агәаҭара. Иара анапаҵаҟа 

иҟоу аиҿкаарақәа рфинанстә-нхамҩатә усура агәаҭара. Аҳәынҭқарратә 

мазара ахархәареи, аҳәынҭқарратә мазара ахархәара иаанашьҭуа аԥара 

аиуреи, уи ахархәреи аконтроль рзура». 

Аконтрольтә уснагӡатәқәа робиеқтқәа: 

1. Аԥсны Аҳәынҭқарратә ҭҵаарадырратә усбарҭа «Аԥсны аҭцаарадыррақәа 

Ракадемиа»; 



2. Аҳәынҭқарратә ҭҵаарадырратә усбарҭа «Д.И.Гәлиа ихьӡ зху Аԥснытәи 

агуманиьтартә ҭцаарақәа ринститут»; 

3. Аҳәынҭқарратә ҭҵаарадырратә усбарҭа «Аԥсны Аҭҵаарадыррақәа 

Ракадемиа Аботаникатә институт»; 

4. Аҳәынҭқарратә ҭҵаарадырратә усбарҭа «Аексперементалтә паталогиеи 

атерапиеи ринститут»; 

5. Аҳәынҭқарратә ҭҵаарадырратә усбарҭа «Ақыҭанхамҩа аинститут». 

6. Аҳәынҭқарратә ҭҵаарадырратә усбарҭа «Аҟәатәи афизика-техникатә 

институт»; 

Агәаҭара иахысуа усура аамҭа: 2021-2022шш. 

Аконтрольтә усмҩаԥгатә аҳәаақәа ирҭагӡаны, иааизакны 26.020,3 нызқь мааҭ 

рҟынӡа аилагарақәа рыхкқәа раарԥшра мҩаԥысит, урҭ рхыԥхьаӡараҿы иҟоуп: 

– абиуџьеттә закәанԥҵара аилагарақәа – 8576,1 нызқь мааҭ; 

– ашәахтәқәеи аизгақәеи рзы азакәанԥҵара аилагарақәа – 564,6 нызқь мааҭ; 

– аҳасабеилыргаратә закәанԥҵара аилагарақәа – 5960,7 нызқь мааҭ; 

– аҳәынҭқарратә мазара напхгараҭареи ахархәареи рҿы аилагарақәа – 391,7 

нызқь мааҭ; 

– абиуџьеттәии абиуџьетнҭыҵтәи хархәагақәа еффективтәым рхархәара – 

10527,2 нызқь мааҭ. 

 

• «Аԥсны Аҳәынҭқарра «Ауаҩы изинқәа рыхьчара знапы ианҵоу  

иаппарат» иазоужьу абиуџьеттә хархәагақәа хықәкылатәии 

еффективлатәии рхархәара агәаҭара». 



Аконтрольтә усмҩаԥгатә аобиект: Аԥсны Аҳәынҭқарра Ауаҩы изинқәа 

рыхьчара знапы ианҵоу иаппарат». 

Аудитортә усура аамҭа: 2021 - 2022 шықәсқәа. 

Аконтрольтә усмҩаԥгатә аҳәаақәа ирҭагӡаны, иааизакны 546,4 нызқь мааҭ 

рҟынӡа аилагарақәа рыхкқәа раарԥшра мҩаԥган: 

– абиуџьеттәи абиуџьетнҭыҵтәи  ахархәагақәа ихықәкылатәым рхархәара– 

66,0 нызқь мааҭ; 

– абиуџьеттә хархәагақәа лҵшәада рхархәара – 93,6 нызқь мааҭ; 

– аҳасабеилыргаратә закәанԥҵара аилагара – 382,0 нызқь мааҭ; 

- ашәахтәқәеи аизгақәеи рзы азакәанԥҵара аилагара 4,8 нызқь мааҭ. 

• «Аԥсны Аҳәынҭқарра Ақыҭанхамҩа аминистрра иазоужьу 

абиуџьеттәии абиуџьетнҭыҵтәии аԥаратә хархәагақәа хықәкылатәии 

еффективлатәии рхархәара агәаҭара. Аиҿкаарақәеи анаплакқәеи, 

зганахьала Ақыҭанхамҩа аминистрра ахатәра азин амоу, мамзаргьы иара 

аԥҵаҩцәа руак акәзар, рфинанстә-нхамҩатә усура иналк-аалкны 

агәаҭара. Хадара ззыруа ахашәалахәқәа рышьақәгылареи рыҳасабкреи 

рҭәынаӡара агәаҭара, иара убас хадара ззыруа ахашәалахәы ахкқәа 

Аԥсны Аҳәынҭқарра ареспубликатә биуџьет ахь ианаамҭоу 

ахыԥхьаӡалара агәаҭара. Аҳәынҭқарратә хатәра иаҵанакуа амазара 

напхгара аҭареи ахархәареи аконтроль азура». 

Аконтрольтә усмҩаԥгатәқәа робиеқтқәа: 

1. Аԥсны Аҳәынҭқарра Ақыҭанхамҩа аминистрра. 



2. Аԥсны Аҳәынҭқарра Ақыҭанхамҩа аминистрра иатәу ареспубликатә 

унитартә наплакы «Аԥснаалыҵекспорт». 

3. Ареспубликатә унитартә наплакы «Гәдоуҭа араион амашьына-

технологиатә станциа». 

4. АУН (РУП) «Гәылрыԥшь араион амашьына-технологиатә станциа». 

5. Ареспубликатә унитартә наплакы «Очамчыра араион амашьына-

технологиатә станциа». 

Аудитортә усура аамҭа: 2021-2022шш., АУН «Аԥснаалыҵекспорт» - 2020-

2022 шш.. 

Аконтрольтә усмҩаԥгатә аҳәаақәа ирҭагӡаны, иааидкыланы 557 833,1 нызқь 

мааҭ рҟынӡа аилагарақәа рыхкқәа раарԥшра мҩаԥган, урҭ рхыԥхьаӡараҿы 

иҟоуп: 

– ашәахтәқәеи аизгақәеи рзакәанԥҵара аилагарақәа – 999,4 нызқь мааҭ; 

– аҳасабеилыргаратә закәанԥҵара аилагара – 265359,8 нызқь мааҭ; 

– аҳәынҭқарратә хатәра напхгара аҭареи ахархәареи рҿы аилагарақәа – 

6542,2 нызқь мааҭ; 

2025 шықәсахьы ииагахаз Аконтрольтә уснагӡатәқәа                                                                       

1. «Аԥсны Аҳәынҭқарра Акапиталтә ргылара аусбарҭа Аҳәынҭқарратә 

ҿаҵаҩы ифункциақәа рынагӡара агәаҭара, 2020–2022 шықәсқәа рзы Аԥсны 

Аҳәынҭқарра асоциал-економикатә ҿиара ацхраара иазку Аинвестициатә 

программа иалоуи, 2021, 2022, 2023 шықәсқәа рзы ареспубликатә биуџьет 

ахарџь ала аргылара, аремонт, аиҭашьақәыргылара зыхәҭоу аобиектқәа рсиа 



иаҵанакуеи аконтроль рзура; иара убас, нардалатәии, егьырҭ аиҿкаарақәеи, хаз 

хаҭалатәи анаплакыҩцәеи рбиуџьеттә хархәагақәа рныхра агәаҭара». 

2. «Аԥсны Аҳәынҭқарра Атәылахьчара аминистрра иазыԥҵәоу абиуџьеттә 

хархәагақәа хықәкылатәии еффективлатәии рхархәара агәаҭара, иара убасгьы 

напхгара ззыруа ахашәалахәы ахкқәа рышьақәыргылареи, раҳасаббареи 

рҭәынаӡареи, ианаамҭоу ареспубликатә биуџьет ахь аиагареи ргәаҭара. 

Аҳәынҭқарратә хатәра ахархәара, аҳәынҭқарратә хатәра аиагареи анапхгара 

аҭареи рҟынтәи аԥара аиуреи, ахархәареи аконтроль азура». 

3. «Аԥсны Аҳәынҭқарра Атуризм аминистрреи, уи аструктуратә ҟәшақәеи, 

уи иаҵанакуа аиҿкаарақәеи ирзыԥҵәоу абиуџьеттәи, абиуџьетнҭыҵтәи аԥаратә 

хархәагақәа хықәкылатәии еффективлатәии рхархәара агәаҭара. Уи иаҵанакуа 

аиҿкаарақәа рфинанстә-нхамҩатә усура агәаҭара. Аҳәынҭқарратә хатәра 

ахархәара, аҳәынҭқарратә хатәра напхгара аҭареи ахархәареи рҟынтәи аԥара 

аиуреи ахархәареи рганахь ала аконтроль аҟаҵара». 

4. «Аԥсны Аҳәынҭқарратә миграциатә маҵзура иазоужьу абиуџьеттә 

хархәагақәа хықәкылеи еффективлеи рхархәашьа агәаҭара. Аҳәынҭқарратә 

хатәра ахархәара аконтроль азуреи, иара убасгьы напхгара ззыруа 

ахашәалахәы ахкқәа рышьақәыргылареи, раҳасаббареи, рҭәынаӡареи, 

ианаамҭоу ареспубликатә биуџьет ахь аиагареи агәаҭара». 

5. «Аҳынҭқарратә мазара анапхгараҭареи ахатәтәреи рзы Аԥсны 

Аҳәынҭқарра еилакы напхгара знаҭо ахашәалахәы ахкқәа рышьақәыргылареи, 

раҳасаббареи рҭәынаӡареи ианаамҭоу ареспубликатә биуџьеи ахь риагара 

агәаҭара». 



6. «Аԥсны Аҳәынҭқарра Аҳазалхратә еилакы уи аструктуратә аҟәшақәеи 

рныҟәгара иазоужьыз абиуџьеттә хархәагақәеи иаиуз абиуџьетнҭыҵтәи 

ахархәагақәеи ргәаҭара, аҳәынҭқарратә хатәра ахархәара аконтроль азуреи, 

иара убасгьы напхгара ззыруа ахашәалахәы ахкқәа рышьақәыргылареи, 

раҳасаббареи, рҭәынаӡареи ианаамҭоу абиуџьет ахь риагара агәаҭара».  

7. «Ареспубликатә унитартә наплакы «Амшынеиқәафымцамч» афинанс-

нхамҩатә усура агәаҭара». 

8. Аԥсны Аҳәынҭқарра Аҩныҵҟатәи аусқәа рминистрреи, уи аструктуратә 

еиҟәшарақәеи рныҟәгара иазоужьыз абиуџьеи хархҿагақәеи иаиуз 

абиуџьетнҭыҵтәи ахархәагақәеи ргәаҭара; аҳәынҭқарратә мазара ахархәара 

аконтроль азура. 

«Аҩныҵҟатәи аусқәа рминистрра иатәу ахатәра ахьчара Аусбарҭа афинанс-

нхамҩатә усура агәаҭара». 

9. Аԥсны Аҳынҭқарра Аиҳабыратә еимадара агентра абиуџьеттәии 

абиуџьетнҭыҵтәии ахархәагақәа хықәкылеи еффективлеи рхархәашьа 

агәаҭара. Аҳәынҭкарратә хатәра ахархәареи напхгараҭареи рҟынтә 

иаланагалои, уи ахархәашьеи аконтроль азура». 

Иарбоу аконтрольтә усмҩаԥгатә аҳәаақәа ирҭагӡаны, ЗҲәА «Аԥсны-прим 

ТДЦЗ» аобиект аҿы иаарԥшыз аилагарақәа рфактқәа, мыцҳәарала абиуџьеттә 

хархәагақәа рӷьычра узырбо рзы аматериалқәа Аԥсны Аҳәынҭқарра 

Апрокуратура Хадахьы идәықәҵан. 

 



Аконтрольтә усмҩаԥгатәқәа рылҵшәақәа инарықәыршәаны, 2010 шықәса 

абҵарамза 5 рзы ирыдыркылаз «Аԥсны Аҳәынҭқарра Аконтрольтә палатазы» 

Аԥсны Аҳәынҭқарра Азакәан №2749-в-IV №2749-в-IV, ахәҭаҷқәа 23, 24 

инарықәыршәаны, Аконтрольтә палата аҳәынҭқарратә усбарҭақәа, аҭыԥантәи 

ахаланапхгаратә усбарҭақәа, аиурист хаҿқәа рнапхгаҩцәа, афилиалқәа 

ахаҭарнакрақәа, хаҭалатәи анаплакыҩцәа рнапхгаҩцәа рахь ашәҟәқәа 

нанашьҭуеит, иаарԥшу аилагарақәа раԥыхразы, аҳәынҭқарра иаиуз ааха 

ашәаразы, насгьы Аԥсны Аҳәынҭқарра азакәанԥҵара аилагараз ахара зду 

амаҵурауаа аҭакԥхықәра рақәыршәаразы.                                                                                     

Игәарҭо аобиектқәа рҿы аекономикатә, афинансттә, акоммерциатә, егьырҭ 

аусмҩаԥгатәқәа рганахь ала аҳәынҭқарра ааха азҭо аилагарақәа аарԥшхар,  

насгьы уи зыԥшра ҟамҵакәа иаанкылатәхар, иара убасгьы идырны мамзаргьы 

системала аԥҟарақәа рықәымныҟәара мҩаԥысуазар, Аконтрольтә палата, 

игәанаҭаз анаплакқәеи, аусбарҭақәеи, аиҿкаарақәеи рнаԥхгарақәа рахь 

ихымԥадатәиу азԥхьанҵақәа дәықәнаҵоит. 

2014 шықәс маи 14 азы ирыдыркылаз «Аԥсны Аҳәынҭқарра абиуџьет 

ашьақәыргылареи абиуџьет апроцесси рышьаҭақәа рзы» Аԥсны Аҳәынҭқарра 

Азакәан № 3513-с-V ахәҭаҷ 130 5-тәи ахәҭа инақәыршәаны  абиуџьет 

аилагарақәа анаарԥшхалак, Аконтрольтә палата афинансттә усбарҭахь 

ардыррақәа нарышьҭуеит мчылатәи абиуџьеттә усмҩаԥгатәқәа рхархәара 

иазку. Уи адагьы, имҩаԥгаз аконтрольтә усмҩаԥгатәқәа рылҵшәақәа 

инарықәыршәаны, Аԥсны Аҳәынҭқарра Ахадеи Аԥыза-министри рахь 

аинформациатә шәҟәқәа рышьҭуеит. 



2024 ашықәс азы имҩаԥгаз аконтрольтә усмҩаԥгатәқәа рҳәаақәа ирҭагӡаны, 

21 азԥхьанагақәеи азыӡбақәа нашьҭын. 

2024 шықәсазы аконтрольтә усмҩаԥгатәқәа рылҵшәақәа инарықәыршәаны, 

Аԥсны Аҳәынҭқарра Афинансқәа рминистррахь инашьҭын Аԥсны 

Аҳәынҭқарра адгьылхархәареи акадастри рзы Аҳәынҭқарратә усбарҭа аганахь 

ала мчылатәи абиуџьеттә уснагӡатәқәа рхархәаразы рдырра (1). 

 

3. Аексперттә-аналитикатә усмҩаԥгатәқәа 

Аҳәынҭқарратә финанстә контроль анагӡара аформақәа иреиуоуп Аԥсны 

Аҳәынҭқарра абиуџьеттә закәанԥҵара ақәныҟәара, заанаҵтәи, аоперативтәи 

хылаԥшра аҳасабала аексперт-аналитикатә усмҩаԥгатәқәа рымҩаԥгара. 

Аексперт-аналитикатә усурахь иаҵанакуеит Аԥсны Аҳәынҭқарраҿ  

абиуџьеттә процесс ашьақәыргылареи анагӡареи ахәшьара рыҭара, анализ 

рзура, Аԥсны Аҳәынҭқарра абиуџьеттә системеи, егьырҭ аҳәынҭқарратә хатәра 

аобиектқәеи рбиуџьеттә рхархәагақәа рышьақәгылареи, напхгара рыҭареи, 

рхархәареи рԥҟарақәеи рықәныҟәашьа агәаҭара. 

Заанаҵтәи аконтроль мҩаԥысуеит ареспубликатә биуџьет 

ашьақәырӷәӷәаразы азакәан апроектқәеи, аҳәынҭқарратә биуџьетнҭыҵтәи 

афондқәа рбиуџьетқәеи, урҭ рыԥсахразы азакәан апроектқәеи, иара убас, 

азакәанқәеи арегламентқәеи рпроектқәа рфинанстә-економикатә 

експертизақәа рымҩаԥгарала. Аоперативтә контроль мҩаԥысуеит 

ареспубликатәии аҭыԥантәии абиуџьеиқәа, ибиуџьеттәым афондқәа 

рбиуџьеиқәа рынагӡаразы адәныҟатәи агәаҭара аҳәаақәа ирҭагӡаны. 



Заанаҵтәи аконтроль аҳәаақәа ирҭагӡаны, Аԥсны Аҳәынҭқарра азакәан 

апроектқәа рзы аекспертизақәа мҩаԥган: «2025 шықәсазтәи Ареспубликатә 

биуџьет азы», 2025 шықәсазы аҳәынҭқарратә биуџьетнҭыҵтәи фондқәа фба 

рбиуџьетқәа рзы. Агәаҭарақәа рылҵшәақәа рыла еиқәыршәаз алкаақәа 

нашьҭын Аԥсны Жәлар Реизара – Апарламент ахь. Иааизакны алкаақәа 7 

рхиан. 

Аԥсны Аҳәынҭқарра Азакәанқәа рпроектқәа адәныҟатәи ргәаҭара 

алҵшәақәа рыла иарбан абарҭ азгәаҭақәа: 

«2025 шықәсазтәи Аҳәынҭқарратә биуџьет азы» Аԥсны Аҳәынҭқарра 

Азакәан апроект аганахьала иалкаан абарҭ реиԥш иҟоу ихадароу аилагарақәа: 

• 2014 шықәса, маи 14 рзтәи Аԥсны Аҳәынҭқарра Азакәан № 3513-c-V, 

«Аԥсны Аҳәынҭқарраҿы абиуџьеттә структура ашьаҭақәеи абиуџьеттә 

процесси рзы» ҳәа ахьӡ змоу, 94-тәи ахәҭаҷ еилаган. Апроект шьақәыргылан 

ахашәалахәы аклассификациеи 2025 шықәсазы абиуџьет адефицит финансла 

аиқәыршәареи ахыҵхырҭақәа рыхәҭаҷқәа рзы аҳасаббара ҟамҵаӡакәа. Убри 

аҟнытә 2025 шықәсазы Аҳәынҭқарратә биуџьет ахашәалахәы ахәҭақәа анализ 

азура уадаҩуп. 

• Еилагоуп 2010 шықәса, абҵарамза 5 рзы ирыдыркылаз «Аԥсны 

Аҳәынҭқарра Аконтрольтә палатазы» Аԥсны Аҳәынҭқарра Азакәан № 2749-c-

IV 13-тәи ахәҭаҷ. Уи инақәыршәаны, Аԥсны Аҳәынҭқарра афинансқәа 

рминистрра Аконтрольтә палата ззыҳәара ҟанаҵаз инарҭбаау аинформациа 

аанамышьҭит. 



• 2014 шықәса, маи 14 рзы Аԥсны Аҳәынҭқарра Азакәан № 3513-c-V «Аԥсны 

Аҳәынҭқарраҿы абиуџьеттә структура ашьаҭақәа рзы» инақәыршәаны, 

ирыдыркылар ахәҭоу анормативтә-зинтә шьаҭа аҳәаақәҵаратә шьаҭа азхәҭак 

иахьа уажәраанӡагьы иҟам, уи абиуџьеттә процесс акырӡа иаруадаҩуеит. 

• Ари ашықәс азы зыдкылара азԥхьагәаҭоу анормативтә-зинтә актқәа 

рпроектқәа рыдгалара мҩаԥгаӡам, ахашәалахәи ахарџьи рырбагақәа 

рышьақәгылара аганахьала. 

• Ақалақьтә мазара ақьыра ақәынкыла аҳасаб ала иҟоу ашәара иагханы 

иахьымҩаԥысуа иахҟьаны ахашәалахәы азы азԥхьагәаҭаратә рбагақәа ыҟаӡам 

(1 10 02 022 02 0000 120), насгьы амуниципалтә хатәразы априватизациатә 

шәатәы аҿҳәара иахьахыԥо азы аԥаратә қәынкыла аҳасаб ала аԥаратә иҟоу 

ахашәалахәы (1 10 07 021 0000 120), азы азԥхьагәаҭатә рбагақәа ыҟам. Уи 

абиуџьет аҵабыргреи (Азакәан ахәҭа 19) ахашәалахәқәа инарҭбаан раарԥшреи 

рпринципқәа еилазго акоуп ҳәа иԥхьаӡоуп. 

• Аԥсны Аҳәынҭқарра Аминистрцәа Реилазаара 2006 шықәса, декабр 19 рзы 

иҟанаҵаз Ақәҵара № 278 захьӡу (2009 шықәса декабр мза 14 рзы аиҭакрақәа 

алагалоуп) Аԥсны Аҳәынҭқарра Аиустициа аминистрреи Аԥсны Аҳәынҭқарра 

Аҩныҵҟатәи аусқәа рминистрреи», русбарҭақәа ирырҭо абланкқәа рыхәԥсақәа 

рзы», ашәҟәҭагаларҭатә дыргақәа рыхәԥсақәа раԥхьаӡа ирырҭоз рзы Аԥсны 

Аҩныҵҟатәи аусқәа рминистрра Аҳәынҭқарратә автоинспекциа, аԥара 

рымырхӡомызт. 

• Аԥсны Аҳәынҭқарра Аминистрцәа Реилазаара ишьақәнарӷәӷәаз 2025 

шықәсазы аҳәынҭқарратә ҭахрақәа рзы аргыларатә-еиҭашьақәыргыларатә 



проектқәа рсиа ахьарбамыз азы Аԥсны Аҳәынҭқарра афинансқәа рминистрра 

ареспубликатә биуџьет аҟынтәи афинанстә цхыраара аҭара залыршахом. 2024 

шықәсазы аиҭашьақәыргыларатәи усурақәа рымҩаԥгара азы 480 000,0 нызқь 

мааҭ рҟынӡа иазԥхьагәаҭоу абиуџьеттә хархәагақәа рырҵабыргра 

ашьақәыргылара аҭагылазаашьа ахьыҟам азы. Убасгьы абиуџьеттә 

хархәагақәа рхырхарҭа аилкаара залшом, даҽакала иуҳәозар, аргыларатә 

аусура ҿыцқәа рзы абиуџьеттә хархәагақәа, мамзаргьы уаанӡа ихыркәшаз 

аргыларатәи аиҭашьақәыргыларатәи усурақәа рзы ауалқәа ршәара 

азԥхьагәаҭоуп. 

• 2025 шықәсазтәи азакәан апроект аҿы иазԥхьагәаҭам афымцамч аахәара 

иартәо ахарџьқәа. 

• Азакәан апроект аҿы иарбоуп ахықәкытә праграмма «Ақыҭанхамҩа 

аҿиара» азы 150 000,0 нызқь мааҭ, аха уи иацым апрограмма апаспорти 

ахарџьқәа рҵакы аилкаареи, убри аҟынтә аплан иалоу абиуџьеттә ԥаразоужьра 

амҽхак ашьақәырӷәӷәара залыршахом. 

Абиуџьетнҭыҵтәи аҳәынҭқарратә фондқәа 6 рзы Аԥсны Аҳәынҭқарра 

Азакәанқәа рпроектқәа рзы алкаақәа реиқәыршәараан иаарԥшын 

ихадароу аилагарақәа: 

• 2014 шықәса маи 14 рзы ирыдыркылаз Аԥсны Аҳәынҭқарра Азакәан № 

3513-c-V «Аԥсны Аҳәынҭқарраҿы абиуџьет ашьақәгылашьеи абиуџьеттә 

процесси рышьаҭақәа рзы» захьӡу инақәыршәаны, Аминистрцәа реилазаара 

иаднакыларан иҟаз анормативтә-зинтә база шьақәыргылаӡам; 



• Зыҿҳәара иахыԥаз ауалқәа рмобилизациа амҽхак ашьақәыргыларазы 

еиқәыршәоу аԥҟара ыҟам. 

• 2014 шықәса, маи 14 рзы ирыдыркылаз «Аԥсны Аҳәынҭқарраҿы 

абиуџьеттә шьақәгылашьеи абиуџьеттә процесси рышьаҭақәа рзы» Аԥсны 

Аҳәынҭқарра Азакәан №3513-c-V, ахәҭаҷ 94, апунктқәа 1, 3, 5 еилаганы,  

Афондқәа рбиуџьетқәа рзы Азакәанқәа рпроектқәа ирыцны, ахашәалахәы 

аклассификациа ахәҭақәа рзы аҳасаббара ҟаҵам, ҳазҭоу афинансттә шықәсазы 

иззыԥшу абиуџьет анагӡара ахәшьара аҭам. 

• 1998 ш. март 6 рзы «Арепатриантцәа рзы»  Аԥсны Аҳәынҭқарра Азакәан 

№ 426-с-ХIII  ахәҭаҷқәа 15, 16 еилаго, арепатриациазы акыршықәсатәи 

аҳәынҭқарратә программеи арепатриантцәа рыцхырааразы есышықәсатәи 

апрограммеи шьақәыргылаӡам. Аԥсны Аҳәынҭқарра Ахада Иусԥҟала ҳазҭоу 

ашықәс хәажәкыра 1 иахымгакәа ишьақәырӷәӷәоу, уи инақәыршәаны Аԥсны 

Аҳәынҭқарра Арепатриациатә Фонд афункциақәа нанагӡароуп. 

• Аԥсны Аҳәынҭқарра Аекономика аминистрра Аиндикативтә план 

ашьақәыргылараан, хаҭалатәи анаплакыҩцәа рзы ауалафахәы афонд аихшара 

аԥҵаӡам. Убас, ахашәалахәы арбага аҳасабраан (аԥгаԥсатә лагалақәеи 

аиуристтә хаҿқәеи, хаҭалатәи анаплакыҩцәеи рҟынтәи абиуџьетнҭыҵтәи 

асоциалтә фондқәа рахь ашәатәқәеи) Аԥсны Аҳәынҭқарра аҿы хаҭалатәи 

анаплакыҩцәа рзы ауалафахәы афонд амҽхак ҳасаб азуӡам. 

• 2025 шықәсазы Аиндикативтә план аҿы абиуџьетнҭыҵтәи аусхкы аҿы аус 

зуа ауаа рхыԥхьаӡара (24 710 еизакны) аиуристтә хаҿқәа рзы мацара 

иазԥхьагәаҭоуп. Аҳәынҭқарратә статистиказы аилак аҟынтәи иааз официалтә 



дыррақәа рыла, хаҭалатәи анаплакыҩцәа Рҳәынҭқарратә Регистр аҿы ашәҟәы 

иҭагалоу (иҭаҩу) хаҭалатәи анаплакыҩцәа рхыԥхьаӡара, 01/01/2024 ш. рзы 

8,631 ак. еизакны иҟан, 10/01/2024 азы – 10 098 ак. Убас, ахашәалахәы арбага 

аԥхьаӡараан, Аԥсны Аҳәынҭқарраҿы хаҭалатәи анаплакыҩцәа руалафахәы 

амҽхак ҳасаб азуӡам, убри инамаданы, ахашәалахәы инагӡаны аарԥшреи, 

абиуџьет аҵабыргреи рпринципқәа еилагоуп. 

• Аҳәынҭқарратә биуџьетнҭыҵтәи афондқәа рбиуџьеттә хашәалахәы азы 

азԥхьагәаҭаратә рбагақәа рыԥхьаӡараан (ашәахтәқәа раиура, абюџьетнҭыҵтәи 

афондқәа рахь ашәарақәа), анаплакратә, мамзаргьы егьырҭ ахашәалахәы 

аизырҳаратә усмҩаԥгатәқәа рҟынтәи ироуз аԥаратә хархәагақәа рҟынтәи 

абиуџьеттә еиҿкаарақәа рхарџьқәа рзы адыррақәа ҳасаб рзуӡам. 

• Аԥсны Аҳәынҭқарра Аминистрцәа Реилазаара 2006 шықәса, декабр мза 27 

азы Ақәҵара №297 ала ишьақәырӷәӷәоу (2023 шықәса абҵарамза 30 азы 

аиҭакрақәа №1309 алаҵаны), ишьақәыргылоуп иреиҳау (аԥгаԥса знапы аҵаҩу 

ауаа рыбжьаратәи ахашәалахәы апроцент ала), насгьы аамҭалатәи 

ахымхәаратә цхыраагӡа иреиҵаӡоу ашәагаа, насгьы аҳасаббаратә ԥҟара - 

иреиҳау ашәагаа шьақәнаргылоит аԥгаԥса знапаҵаҩу ауаҩы абжьаратәи 

ихашәалахәы 100%, иреиҵаӡоу ашәагаа – «Аԥсны Аҳәынҭқарра Азакәан ала 

ишьақәыргылоу ауалафахәы иреиҵаӡоу ашәагаа еиҵахар ҟалом»; Аԥҟара IV-

тәи ахы иаанарԥшуеит (ашәахтә зқәу ауаҩы ибжьаратәу иалагала апроцент ала) 

аԥҳәыс лцәалтәымкәа лыҟазаареи лыхшараиуреи рзы ацхыраара иреиҳаӡоуи 

иреиҵаӡоуи ршәагаа – иреиҳау ашәагаа шьақәнаргылоит шықәсык ма еиҳаны 

еиԥмырҟьаӡакәа аусуратә стаж змоу, аԥгаԥса знапы аҵазҩыз ауаҩы, абжьаратәи 



ауалафахәы 100% аҳасабала ишьақәыргылоуп, аимгәадуреи ахшараиуреи рзы 

аԥсшьарамшқәа ҟалаанӡатәи аҵыхәтәантәи 12 мзы рзы иԥхьаӡоу, иреиҵаӡоу 

аԥара “иреиҵаӡоу аулафахәы аасҭа еиҵахар ҟалом Аԥсны Аҳәынҭқарра 

Азакәан ала ишьақәыргылоу. Убри аан, Аԥсны Аҳәынҭқарра Азакәан апроект 

«Аԥсны Аҳәынҭқарра асоциалтә бгаԥсеи аџьа ахьчареи рфонд 2025 шықәсазы 

абиуџьет азы» ҳәа ишьақәыргылоуп, амзартә мызкы зегьы азы аамҭалатәи 

аусура алымшаразы иреиҳау ашәагаа 22 670 нызқь мааҭ иреиҳамзароуп ҳәа,  

насгьы амзаԥхьатә мза зегьы азы анхаразы ацхыраара иреиҳау аԥара 22 670 

нызқь мааҭ еиҳамзароуп. Ихаҭәаау амзартә мызкы азы 30.300 мааҭ 

иреиҳамзароуп. Иара убасгьы ацәатәымкәа аҟазаареи ахшараиуреи рзы 

ацхыраагӡа. Убас, Аԥсны Аҳәынҭқарра Аминистрцәа Реилазаара 2006 шықәса 

ԥхынҷкәын 27 рзы Ақәҵара № 297 ала ишьақәырӷәӷәоу, 2023 

шықәса  ԥхынҷкәын 1 азы аиҭакрақәа злагалаз № 139, Аԥсны Аҳәынҭқарра 

Азакәан «2025 шықәсазы Аԥсны Аҳәынҭқарра асоциалтә бгаԥсатәи аџьа 

ахьчареи рфонд абиуџьет азы» захьӡу Азакәан иаҿагылоуп. 

Аоперативтә контроль аҳәаақәа ирҭагӡаны, Аԥсны Аҳәынҭқарра 

Аконтрольтә палата 2024 ашықәсазы имҩаԥнагеит 2023 шықәсазтәи 

ареспубликатә биуџьет анагӡаразы аҳасабырбақәа ргәаҭара, иара убасгьы 

имҩаԥган 2024 шықәса актәи азыбжази, 2023 шықәсазы 9 мзы ирыҵанакуеи 

аҭыԥантәи абиуџьетқәа рынагӡаразы аҳасабырбақәа адәныҟатәи раудит. 2024 

шықәса 9-мзы ирыҵанакуеи, 2023 шықәсеи рзы аҭыԥантәи абиуџьетқәа 

рынагӡаразы аҳасабырбеи, 2023 шықәсазы аҳәынҭқарратә биуџьетанҭыҵтәи 

абиуџьетқәа рфондқәа рынагӡара иазку аҳасабырбақәеи, 2023 шықәса 



аԥхьатәи азбжазы аҭыԥантәи абиуџьетқәа рынагӡара иазку аҳасабырбақәеи 

ргәаҭара мҩаԥган. Иааидкыланы 33 хҳәаа ҟаҵан. 

Аԥсны Аҳәынҭқарра Афинансқәа рминистрра 2024 шықәса актәи 

аԥшьбарак азы ареспубликатә биуџьет анагӡаразы аҳасабырбақәа Аԥсны 

Аҳәынҭқарра Аконтрольтә палатахь инанамгаӡеит. 

2023 ш. азтәи Ареспубликатә биуџьет анагӡаразы аҳасабырбаҿы иаарԥшын 

аилагарақәеи агхақәеи. Акрызҵазкуа рахьтә иалукаар ауеит абарҭ: 

         • 2024 шықәсазы Ареспубликатә биуџьет анагӡара мҩаԥысуан 

анормативтә-зинтә база ыҟаӡамкәа. Уи рыдыркылароуп «Аԥсны 

Аҳәынҭқарраҿ абиуџьет шьақәгылашьа ашьаҭақәеи абиуџьет процесси» 

захьӡу Аԥсны Аҳәынҭқарра Азакәан № 3513-с-V, 2014 ш. лаҵарамза 14 рзы 

ирыдыркылаз иаҳәо инақәыршәаны. 

• Аԥсны Аҳәынҭқарра абиуџьет система аҿаԥхьа ашәахтә уалқәа реиҳахара 

атенденциа 01.01.2024 ш., 01.01.2023 ш., 01.01.2022 еидкылан урыхәаԥшуазар. 

Иаҳгозар 01.01.2022 шықәсазы ауал иартәеит 934 411,5 нызқь мааҭ, 01.01.2023 

ш. азы – 1002 127,4 нызқь мааҭ, 01.01.2024 ш. азы – 1 149364,1 нызқь мааҭ 

(Аԥсны иҭаргало атауарқәа ирықәырҵо ашәахтә азы ауалқәеи аҳәынҭқарратә 

ҳазеи аламҵакәа) иара убасгьы «илхым ашәахтә уадаҩ» - 886 801,8 нызқь мааҭ 

(01.01.2023 ш. – 727 344,6 нызқь мааҭ). 

• ЗҲәА АБ «Аҟәа Банк» 01.01.2024 ш. азы Аԥсны Аҳәынҭқарра абиуџьеттә 

система аҿаԥхьа иақәу ауал наӡоит 29 474,5 нызқь мааҭ, уи ахыԥхьаӡараҿы – 

аҳәынҭқарратә шәыҟәҭагаларатә документқәа рыҭаразы ахашәалахәы – 

19629,1 нызқь мааҭ, азеиԥштәы-лауаратә паспортқәа рыҭаразы – 2040,9 нызқь 



мааҭ, атранспорт зтәу ирықәырҵо ашәахтәқәа рзы – 7 199, 7 нызқь мааҭ уб.иҵ. 

Еилагоуп «Абанкқәеи абанк усуреи рзы» Аԥ. Аҳә. Азакәан № 2859-с-IV,2011 

ш., хәыжәкыра 10 рзтәи, ахәҭаҷ 36. 

• Аԥсны Аҳәынҭқарра Аминистрцәа Реилазаара Арезервтә фонд 

ахархәагақәа рхархәара аиҿкаашьа, апункт 2.1. еилаганы, имҩаԥгоуп 

ауаажәларратә еиҿкаарақәа финансла реиқәыршәара иааизакны 2683,2 нызқь 

мааҭ рыхә. 

• 2023 шықәсазы ахықәкытә программақәеи ауснагӡатәқәеи рымҩаԥгаразы 

инагӡам абиуџьет хархәарақәа 67 233,9 назқь мааҭ. Ахықәкытә программақәа 

рынагӡаразы аҳасабырбақәа аашьҭымызт Аконтрольтә палатахь, убри 

инамаданы ахарџьқәа ахьынӡашьаҭарку, насгьы апрограммақәа рҿы 

иқәыргылаз ахықәкқәа ахьынӡанагӡоу аилкааразы, агәаҭаразы алшара 

ыҟамызт. 

• Аминистрцәа Реилазаара Ақәҵара № 69, 2023 ш. рашәара 29 рзы 

иаднакылаз «2023 шықәсазы агәабзиарахьчара, аҵара, аҭҵаарадырра, 

акультура, аспорт, асоциалтә маҵзура рганахь ала аҳәынҭқарратә усбарҭақәа 

русзуҩцәа ихадароу акатегориақәа ирыҵанакуа руалафахәы ашьҭыхразы» 

захьӡу анализ азураан иаарԥшын административтә-ҵакырадгьылтә акқәа рҿы 

хаз игоу акатегориақәа ирыҵанакуа атәылауаа рбазатә зыԥҵәақәа рыҩаӡареи, 

ареспубликатә биуџьет финансла еиқәнаршәо аусбарҭақәа русзуҩцәа 

ркатегориақәак руалафахәы азыԥҵәақәа рыҩаӡареи реиқәымшәарақәа. 

4. Аԥсны Аҳәынҭқарра азакәанԥҵаратәии анагӡаратәии мчрақәеи, 

азинхьчаратә усбарҭақәеи реимадара. Жәларбжьаратәи аусмҩаԥгатәқәа 



4.1. Аԥсны Аҳәынҭқарра Жәлар Реизара –Апарламенти анагӡаратә 

мчрақәеи реимадара. 

 Аҳасабырбатә аамҭахҵәаха иалагӡаны, Аконтрольтә палатеи Аԥсны 

Аҳәынҭқарра Жәлар Реизара – Апарламенти, Аԥсны Аҳәынҭқарра Ахадеи, 

Аԥсны Аҳәынҭқарра Аминистрцәа Реилазаареи рыбжьара аусеицура иацҵан. 

9 информациатә шәҟәык нашьҭын, урҭ рҟынтәи 5 - Аԥсны Аҳәынҭқарра Ахада 

иахь, 4 - Аԥсны Аҳәынҭқарра Аԥыза-министр иахь идәықәҵан. Аконтрольтә 

палата анаԥхгаҩцәа Аԥсны Аҳәынҭқарра Жәлар Реизара-Апарламент 

аилатәарақәа ирылахәын, иара убас иҷыдоу ахеилакқәа русура рхы 

аладырхәуан. Аԥсны Аҳәынҭқарра Жәлар Реизара – Апарламент адепутатцәа 

Аконтрольтә палата аколлегиа аилатәарақәа ирылахәын. 

 

4.2. Аԥсны Аҳәынҭқарра Апрокуратуреи, егьырҭ азинхьчаратәи, 

ахылаԥшратәи усбарҭақәеи реимадара 

Аконтрольтә усмҩаԥгатә ахыркәшареи, Аконтрольтә палата уи алҵшәақәа 

аколлегиала ишьақәырӷәӷәои, ашьауӷатә усқәа рҷыдаҟазшьақәа змоу 

агәаҭаратә материалқәа зегьы азинтә хәшьареи рыҭареи аҭакҟаҵаратә 

уснагӡатәқәеи рыдкыларазы Аԥсны Аҳәынҭқарра Апрокуратура Хадахьы 

идәықәҵахоит. 

Аҳасабырбатә аамҭахҵәаха иалагӡаны, Аконтрольтә палата азинтә хәшьара 

аҭареи аҭакҟаҵаратә уснагӡатәқәа рыдкылареи рзы абарҭ аматериалқәа 

рышьҭит: 



1.»Аԥсны Аҳәынҭқарра аҭыԥантәи ахаланапхгаратә усбарҭақәа ррезервтә 

фондқәа рҟынтәи аԥаратә хархәагақәа рышьҭра аԥҟарақәеи» рхархәара 

аҭагылазаашьақәеи ргәаҭара». 

2. «Аԥсны Аҳәынҭқарра Ақыҭанхамҩа Аминистрра иазоужьыз абиуџьеттә 

хархәагақәеи иаиуз абиуџьетнҭыҵтәи ахархәагақәеи хықәкылатәии 

еффективлатәии рхархәара агәаҭара. Иара убасгьы наԥхгара зырҭо 

ахашәалахәы ахкқәа Аремпубликатә биуџьет ахь ианаамҭоу ахьыԥхьаӡалара 

агәаҭара, урҭ рышьақәыргылареи раҳасаббареи рҭәынаӡара агәаҭара 

Аиҿкаарақәа, зганахь ала Ақыҭанхамҩа аминистрра ахатәра азин амоу 

афинанстә-нхамҩатә усура агәаҭара. Аҳәынҭқарратә хатәра амазара 

напхгараҭареи ахархәареи рҟынтә иаланагало аԥара ахархәара ахылаԥшра 

абарҭ аобиектқәа рҟны: Аԥсны Аҳәынҭкарра Ақыҭанхамҩа аминистрра, АУН 

«Аԥсны аалыҵекспорт, АУН (РУП) «Гәдоуҭа араион АТС». 

Иара убасгьы имҩаԥысуа аконтрольтә усура аҳәаақәа ирҭагӡаны «Акапиталтә 

ргылара Аусбарҭа 2020-2022 шш. Рзы Аинвестпрограмма иалаз аобиектқәа 

рганахь ала ҳәынҭқарратә заказҟаҵаҩык аҳасабала афункциақәа рынагӡареи, 

иара убас ареспубликатә биуџьет ахархәарала 2021, 2022, 2023 шш. Рзы 

аргылареи, арҽеиреи, аиҭашьақәыргылареи зҭаху ахыбрақәеи рсиа, насгьы 

анардатә, егьырҭ аиҿкаарақәеи, хазхаҭалатә анаплакыҩцәеи абиуџьеи 

хархәагақәа шнырхызи агәаҭара» Апрокуратура Хада ашҟа адәықәҵара. 2024 

ш. азы абарҭ анардатә еиҿкаарақәа русураҿы иаарԥшыз аилагара қәа рфактқәа 

рыла идәықҵан аматериалқәа: 

- АУН «Аӡыканал» ақ. Афон Ҿыц; 



- ЗҲәА «Гранд Сервис»; 

- ЗҲәА «Абхазрегионстрой» 

- ЗҲәА «Апсны Лайт» 

- ЗҲәА «ГрадСтрой» 

- ЗҲәА «Главстрой» 

Аҳасабырба ашьақәырӷәӷәараан, ирыдыркылаз апроцессуалтә ӡбамҭақәа рзы 

аинформациа Аконтрольтә палатахь иааӡомызт. 

 

Аԥсны Аҳәынҭқарратә Шәарҭадаратә маҵзурахьы идәықәҵоу 

аматериалқәа 

Имҩаԥысуаз аконтрольтә гәаҭара «Акапиталтә ргылара аусбарҭа 2020-2022 

шш. Рзы Аинвестпрограмма иалаз аобиектқәа рганахьала ҳәын  тқарратә 

заказҟаҵаҩык аҳасабала афункциақәа рынагӡавреи, иара убас ареспубликатә 

биуџьет ахархәарала 2021, 2022, 2023 шш. Рзы аргылареи, арҽеиреи, 

аиҭашьақәыргылареи зҭахыз ахыбрақәа рсиеи, насгьы анардатәи егьырҭи 

аиҿкаарақәеи, хазхаҭалатәи анаплакыҩцәеи абиуџьет хархҿагақәа шнырхыз 

агәаҭара «аҳәаақәа ирҭагӡаны аоперативтә уснагӡатзқәа рымҩаԥгаразы 

Аҳәынҭқарратә шәарҭадаратә маҵзурахьы инашьҭын абарҭ анардатә 

(подрядчик) еиҿкаарақәа: ЗҲәА «Гранд Сервис»; ЗҲәА «Апсны Лайт»; ЗҲәА 

«ГрадСтрой»; ЗҲәА «Главстрой» рганахь ала аматериалқәа. 

 

Аԥсны Аҳәынҭқарра Ашәахтәқәеи аизгақәеи рминистррахь идәықәҵаз 

аматериалқәа 



1. «Аԥсны Аҳәынҭқарра Ақыҭанхамҩа аминистрра аныҟәгаразы иазыԥҵәоу 

абиуџьеттәи абиуџьетнҭыҵтәи аԥаратә хархәагақәа хықәкылатәии 

еффективлатәии рхархәара агәаҭара. Иара инапаҵаҟа иҟоу аиҿкаарақәа 

рфинанстә-нхамҩатә усура агәаҭара. Аҳәынҭқарратә хатәра амазара ахархәара, 

аҳәынҭқарратә хатәра амазара анапхгареи ахархәареи рҟынтәи иаланагало 

аԥара аиура ахылаԥшра аҭара», хаҭалатәи анаплакыҩцәа ашәахтәқәа ррежим  

аганахьала ргәаҭареи уи ашәахтә рымхра агәаҭареи; имҩаԥгаз ауснагӡатәқәа 

рҟынтәи ахашәалахәы; Абиуџьетқәа рҿаԥхьа ауалқәеи, абиуџьетнҭыҵтәи 

афондқәа рахь алагалақәеи ргәаҭара. Адгьылтә шәахтә аиқәыршәареи уи 

абиуџьет ахыԥхьаӡалареи ҳасаб азуразы аусмҩаԥгатәқәа рырӷәӷәара. 

2. «Аԥсны Аҳәынҭқарра Аҳәынҭқарратә Ахьчаратә маҵзура абиуџьет 

хархәагақәа еффективлеи хықәкылеи рхархәара агәаҭара, иназыцҵоу ахәԥсазы 

ашәахтәи (НДС) ахашәалахәытә шәахтәи рзы азакәанԥҵара анагӡара аганахь 

ала. 

3. 2023 ш. азы Атәанчахә фонд абиуџьет анагӡара аоперативтә контроль 

иалҵшәаны, ЗҲәА «Кавказ абызшәақәа» аганахь ала Аконтрольтә палата 

идәықәнаҵеит азакәан аилагара афактқәа аазырԥшуа аматериалқәа, Атәанчахә 

фонд ахашәалахәы шәахтә ахьахнамхыз азы. Убри иахҟьаны абиуџьет 

иацәыӡит 2023 ш. азы 420,0 нызқь мааҭ, 2022 ш. азы – 581, 0 нызқь мааҭ.  

  

Аԥсны Аҳәынҭқарра Аҳәынҭқарратә ҳазалхратә еилакы ахь идәықәҵаз 

аматериалқәа 



Аԥсны Аҳәынҭқарра аҳазалхратә закәанԥҵара аилагара афактқәа ирызкны 

Аԥсны Аҳәынҭқарра Аҳәынҭқарратә Ҳазалхратә еилакы ашҟа АУН 

«Аԥсныаалыҵекспорт», иара убас Аҳәынҭқарратә Ахьчаратә маҵзура 

ахазалхратә закәанԥҵара аилагара иазку» аматериалқәа рышьҭит. 

 

Аиустициа аминистррахь идәықәҵоу аматериалқәа 

Аԥсны Аиустициа аминистррахь идәықәҵоуп Аҳәынҭқарратә Ахьчаратә 

маҵзура аҿы иаарԥшыз атәылауаҩратә закәанԥҵара аилагара афактқәа ирызку 

аматериалқәа. 

 

Аҳәынҭқарратә биуџьетнҭыҵтәи афондқәа рахь идәықәҵоу аматериалқәа 

Аԥсны Аҳәынҭқарра 1992-1993 шш. рзтәи Аџьынџьтәылатә еибашьра 

аинвалидцәа рфонд, Аԥсны Аҳәынҭқарра Атәанчахә фонд, Аԥсны 

Аҳәынҭқарра Аԥсадгьыл ахь архынҳәраз афонд рахь идәықәҵоуп 

Аҳәынҭқарратә Ахьчаратә маҵзура аганахь ала иаарԥшыз ашәахтә 

закәанԥҵара аилагара афактқәа. 

 

Астандартқәеи, ахархәаратәии атехникатәии хылаԥшреи рзы 

Аҳәынҭқарратә еилакы ахь идәықәҵоу аматериалқәа 

Аԥсны Аҳәынҭқарра Астандартқәеи, ахархәратәии атехникатәии хылаԥшреи 

рзы Аилак ахь идәықәҵоуп Очамчыра араион Ахадара аусбарҭа «Ақәԥареи 

абокси рышколи «Жемчужина» аспорттә комплекси» аганахь ала иаарԥшыз 



атуристцәа рнырхара астандартизациа аԥҟарақәа реилагара афактқәа ирызкыз 

аматериалқәа. 

 

 

4.3. Аконтрольтә палата жәларбжьаратәи аусура 

Аԥсны Аҳәынҭқарра Аконтрольтә палатеи Урыстәыла Афедерациа 

Аԥхьаӡаратә палатеи рыбжьара 2015 шықәса мшаԥы 7 рзы ирыбжьарҵаз 

аусеицуразы Аиқәшаҳаҭра инақәыршәаны, Аԥсны Аҳәынҭқарра Аконтрольтә 

палатеи Урыстәыла Афедерациа Аԥхьаӡартә палатеи рыбжьара анапаҵаҩын 

2023–2024 шықәсқәа рзтәи русеицуратә план, уи аҳәаақәа ирҭагӡаны аԥышәа 

аимдаразы асеминарқәа, астол гьежьқәа, Аԥсны Аҳәынҭқарра Аконтрольтә 

палата аусзуҩцәа рзы аҵарадырра аизырҳаратә курсқәа рымҩаԥгара 

азԥхьагәаҭан.                                                                                       

Аҳасабырбатә аамҭахҵәаха иалагӡаны, аплан инақәыршәаны, абарҭ 

ауснагӡатәқәа мҩаԥган: 

– 2024 ш. цәыббра 18-20 рзы имҩаԥысуаз аԥшьбатәи Евразиатәи аҳәса 

рфорум, афорум Ахеилак Аханетәаҩы Г.Н. Кареловои, Урыстәыла 

Аԥхьаӡаратә палата Ахантәаҩы ихаҭыԥупҩ Г.С. Изотовои рааԥхьарыла, лхы 

алалырхәит Аконтрольтә, палата аудитор И.В. Чирикбаиа. 

– Афорум аҳәаақәа ирҭагӡаны Урыстәыла Аԥхьаӡаратә палата имҩаԥнагеит 

атематикатә сессиа: «Аҳәса рганахь ала аинклиузивра апринцип алыршаразы 

аҳәынҭқарратә политика: ИНТОСАИ аԥышәа. Асессиа рхы аладырхәит 

еиуеиԥшым атәылақәа рҟынтә Аудит иреиҳаӡоу аусбарҭақәа рнапхгаҩцәа. 



– 2024 шықәса, рашәара 20 рзы Урыстәылатәи Афедерациа Аԥхьаӡаратә 

палатеи Аԥсны Аҳәынҭқарра Аконтрольтә палатеи рыбжьара аԥышәа 

аимдаразы онлаинла асеминар мҩаԥган ҩ-секциак рыла: «Атуризм аганахь ала 

аудит», «Аахәарақәеи аахәарақәа рганахь ала атипра зуа аилагарақәа аудит 

амҩаԥгараан аарԥшра». 

- 2024 ш. рашәара 25-30 рзы имҩаԥысит XII Петербургтәи жәларбжьаратәи 

азиндырратә форум. Уи далахәын Аԥсны Аконтрольтә палата ахантәаҩы 

Пертаиа К.З. 

– 2024 шықәса, ажьырныҳәа 23 рзы Аԥсны Аҳәынҭқарра Аконтрольтә 

палата ахаҭарнакцәа рзы Урыстәылатәи Афедерациа Аԥхьаӡаратә палата 

еиҿнакааит аҵаратә семинар авидеоконференциа арежим ала. Еихшан аусура 

ҩ-секциак рыла: «Ацифровизациа. Ацифратә еизҳазыӷьара; 

- Иара убас 2024 ш., цәәыббра 23 рзы имҩаԥысит онлаин аформат ала 

Урыстәыла Аԥхьаӡаратә палата Аԥсны Аконтрольтә палата аусзуҩцәа рзы 

еиҿыркааз арҵаратә семинар: «Аекологиатә шәарҭадара аганахь ала 

аконтрольтә гәаҭара амҩаԥгара». 

- 2024 ш. жьҭаара 24 рзы Урыстәыла Аԥхьаӡаратә палата Аԥсны 

Аконтрольтә палата ахаҭарнакцәа ирзымҩаԥнагеит арҵаратә семинар, абарҭ 

атемақәа рыла: «Акультура аганахь ала аудит», «Асоциалтә хьчара аганахь ала 

аудит»; 

- 2024 ш. абҵара 12 рзы онлаин-аформат ала имҩаԥган аԥышәа аимдара 

хықәкыс измаз асеминар. Уи иалахәын: Урыстәыла Афедерациа Аԥхьаӡаратә 

палатеи, Аԥсны Аконтрольтә палатеи, Аахыҵ Уаԥстәыла Аконтрольтә-



ԥхьаӡаратә палатеи. Атема: «Анагӡаратә мчра аусбарҭақәа аус рыцура 

ахархәагақәа рыҿиара аҳәынҭқарратә напхгараҭара ахаҭабзиара аҩаӡара 

ашьҭыхра афактор аҳасаб ала». 

5. Аԥсны Аҳәынҭқарра Аконтрольтә палата аусура алыршара 

2010 шықәса, абҵарамза 5 рзы ирыдыркылаз Аԥсны Аҳәынҭқарра 

Аконтрольтә палатазы Аԥсны Аҳәынҭқарра Азакәан No 2749-c-IV, 4-тәи 

ахәҭаҷ, l аҟәша инақәыршәаны «Аконтрольтә палата еиднакылоит 

Аконтрольтә палата Ахантәаҩы, Аконтрольтә палата Ахантәаҩы ихаҭыԥуаҩ, 

Аконтрольтә палата аудиторцәа, иара убас Аконтрольтә палата аппарат». 

«Аԥсны Аҳәынҭқарра Аконтрольтә палатазы» Азакәан аабатәи ахәҭаҷ 

инақәыршәаны, Аконтрольтә палата аппарат аилазаара шьақәгылоуп 

Аконтрольтә палата аппарат аиҳабы, аинспекторцәа, аиуристтә ҟәша, 

аексперт-аналитикатә ҟәша, аусмҩаԥгаратә ҟәша, афинанстә ҟәша, насгьы 

аматериалтә-техникатә ҟәша рыла. Аԥсны Аҳәынҭқарра Аконтрольтә палата 

аппарат Аԥсны Аҳәынҭқарра Аконтрольтә палата иузаҟәымҭхо хәҭоуп, насгьы 

Аконтрольтә палата аусура аиҿкааратә, аинформациатә, азинтә, 

адокументациатә, аматериалтә, атехникатә, афинанстә цхыраара анаҭоит. 

Аппарат аусура азеиԥш напхгареи ахылаԥшреи мҩаԥигоит Аконтрольтә палата 

Ахантәаҩы. Аппарат иаҵанакуа иахәҭоу аструктуратә ҟәшақәа русура 

аиҿкаареи ахылаԥшреи наигӡоит Аконтрольтә палата аппарат аиҳабы. 

Аппарат аусзуҩцәа рмаҵураҭыԥқәа раҭареи рамхреи мҩаԥигоит Ахантәаҩы, 

Аԥсны Аҳәынҭқарра Азакәанԥҵара инақәыршәаны. Аппарат аусура еиҿкаауп 

«Аԥсны Аҳәынҭқарра Аконтрольтә палатазы» Азакәани, Арегламенти, 



Аԥҟареи, аппарат аструктуратә еихшарақәа рзы аԥҟарақәеи, аппарат аусзуҩцәа 

рмаҵуратә инструкциақәеи, Аконтрольтә палата егьырҭ аҭыԥантәи актқәеи 

инарықәыршәаны. 

 

5.1.  Аԥсны Аҳәынҭқарра Аконтрольтә палата акадрқәа рыла 

аиқәыршәара 

Аԥсны Аҳәынҭқарра Аконтрольтә палата Аколлегиа 2024 шықәсазы 

аштаттә еихшанҵа шьақәнарӷәӷәеит. Уи 57 штат рыла ишьақәгылоуп, аштат 

хаҭәаауп. Аконтрольтә палата аусзуҩцәа иҳараку азанааҭдырреи апрактикатә 

ԥышәеи рымоуп аконтрольтә ревизиатә усмҩаԥгатәқәа рынагӡараҿы. 

Аусзуҩцәа зегьы иреиҳаӡоу азанааҭтә ҵара рымоуп. 

 Аконтрольтә палата аусура азиндырратә (аиуристтә) хәҭа арӷәӷәара 

иазынархоу аусурақәа мҩаԥысуеит. Аԥсны Аҳәынҭқарра Аконтрольтә 

палатахь раԥхьаӡа акәны ирыдыркыло ауааԥсыра аметодикатәи, апрактикатәи 

цхыраара рыҭахоит, урҭ рхылаԥшра рнапы ианҵоуп абжьгаҩцәа. Аҳасабырбатә 

аамҭахҵаха иалагӡаны 10-ҩык аусурахь ирыдыркылеит, 4-ҩык русура 

иамырхит. 

 

 

5.2. Аԥсны Аҳәынҭқарра Аконтрольтә палата аусура зинла 

аиқәыршәара 

Аконтрольтә палата аусура зинла аиқәыршәара – ари аусмҩаԥгатәқәа реизак 

ауп, урҭ рхықәкы – Аконтрольтә палата анапынҵақәеи, афункциақәеи, 



азинмчхарақәеи анынанагӡо аамҭазы, Аԥсны Аҳәынҭқарра азакәанԥҵаратәи, 

егьырҭ анормативтә - зинтә актқәеи ӷәӷәала рықәныҟәара алыршароуп. 

2024 ашықәсазы азинтәи абызшәатәи експертиза мҩаԥган: 

– аконтрольтәи, аексперт-аналитикатәи усмҩаԥгатәқәа рылҵшәақәа рыла 

еиқәыршәоу аҳасабырбақәеи ахҳәаақәеи рпроектқәа - 45, ажәалагалақәа 

рпроектқәа - 21; 

– ахылаԥшратәи аексперт-аналитикатәи усмҩаԥгатәқәа рымҩаԥгаразы 

ахантәаҩы иҟаиҵаз 20 дҵа рпроектқәа, уҳәа убас иҵегьы; 

– Аконтрольтә палата аусура аиқәыршәаразы ибжьарҵаз аиқәшаҳаҭрақәа 

рпроектқәа - 14; 

– Аконтрольтә усмҩаԥгатәқәа рынагӡара азин азы аршаҳаҭгақәа - 15. 

Иазырхиоуп: 

– аџьатә еиқәшаҳаҭрақәа - 10; 

– Ахантәаҩы иҟаиҵаз адҵақәа - 128. 

Аколлегиа аилатәарақәа рпротоколқәа - 11. 

 

5.3. Аԥсны Аҳәынҭқарра Аконтрольтә палата аусура иазку адыррақәа 

Аҳәынҭқарратә финанстә хылаԥшра аргамара апринцип инақәыршәаны, 

Аԥсны Аҳәынҭқарра Аконтрольтә палата хшыҩзышьҭра анаҭоит аусура 

иаартны, зегьы ирбо-ираҳауа аус ауеит Аконтрольтә палата аофициалтә саит 

аҿы http://kp-ra.org/, уа иарбоуп Аконтрольтә палата иазку зеиԥш дыррақәа, 

Аконтрольтә палата аусура еиҿызкаауа азакәантә актқәа, афинансттә 

хылаԥшразы астандартқәа, Аконтрольтә палата аусура аиҿкаара, Аконтрольтә 



палата ашықәстәи апланқәеи аусура иазку аҳасабырбақәеи, аусура иазку 

адыррақәеи. 

 

 

 

Алкаа 

 

2024 шықәсазы Аԥсны Аҳәынҭқарра Аконтрольтә палата аусура ахырхарҭа 

хадақәа русура шьақәгылоуп, 2010 шықәса, абҵарамза 5 рзы ирыдыркылаз 

«Аԥсны Аҳәынҭқарра Аконтрольтә палатазы Азакәан № 2749-с-IV, (2015 ш. 

февраль 27 рзы аиҭакрақәа алагаланы); «Абиуџьет шьақәгылашьеи абиуџьет 

процесси рышьаҭақәа рзы» захьӡу Аԥсны Аҳәынҭқарра Азакәани, Аԥсны 

Аҳәынҭқарра егьырҭ аиҿкааратә-зинтә актқәеи ирыднаҵо изинмчқәа 

инарықәыршәаны. 

«Аамҭа рацәа зҭаху аргыларатә проектқәа» рхыԥхьаӡара армаҷреи, 

ихыркәшам аргыларатә проектқәа рхыԥхьаӡара аиҵатәреи рызҵаара хылаԥшра 

ҷыда амазаауеит. Ахшыҩзышьҭра ду рыҭахоит Аконтрольтә палата 

ажәалагаларақәеи азԥхьагәаҭақәеи рынагӡаразы аконтроль аобиектқәа 

имҩаԥырго аусмҩаԥгатәқәа, иара убасгьы Аусмҩаԥгатә планқәа рҿы иарбоу, 

Аконтрольтә палата аҳасабырбақәа рҿы ианыԥшыз аилагарақәеи агхақәеи 

раԥыхразы иазԥхьагәаҭоу ажәалагалақәеи абжьгарақәеи рынагӡара. 

Аконтрольтә палата иаанарԥшыз аилагарақәа раԥыхразы Аусмҩаԥгатә планқәа 

рынагӡара анализ иаҳнарбоит, Аконтроль аобиектқәа лассы-лассы апланқәа 



рышьақәгылареи, урҭ рынагӡареи формалла ишазнеиуа. Уи атәы 

шьақәнарӷәӷәоит анаҩстәи Аконтрольтә усмҩаԥгатә аҿы ҿыц ишьақәдыргылаз 

иеиԥшу аилагарақәа рфактқәа. Убри аҟнытә, ҳазҭоу ашықәс инаркны, 

Аконтрольтә палата иҳаҩсыз ашықәсқәа рзы иаанарԥшыз рҿы иалкаахаз 

аилагарақәа раԥыхра агәаҭаразы, аконтрольтәи аексперттә-аналитикатәи 

усмҩаԥгатәқәа рылаҵәара ахырхарҭала, анаҩстәи Аконтрольтә усмҩаԥгатәқәа 

рвектор арӷәӷәоит. 

Аԥсны Аҳәынҭқарра Аконтрольтә палата Апарламенттә хылаԥшра аусбарҭа 

аҳасаб ала, абиуџьеттә хархәагақәеи аҳәынҭқарратә аагарҭақәеи еффективла 

рныхреи, уи иаартны зегьы ирбо-ираҳауа аҟаҵареи рҿы ацхыраара рнаҭоит. 

Амчра аусбарҭақәа еиҳау раҳасабырбареи русура ауажәларра рҭахрақәа 

ирықәшәо рынагӡареи рзы алшарақәа ҟанаҵоит. 

 

 

Аԥсны Аҳәынҭқарра Аконтрольтә палата Ахантәаҩы 

 К. Пертаиа  


